
CONVENIO DE COLABORACION ENTRE A AXENCIA TURISMO DE GALICIA E O CONCELLO DE
MONTERREI PARA A REALIZACION DE VISITAS GUIADAS E DE INFORMACION TURISTICA NA
FORTALEZA DE MONTERREI

Santiago de Compostela,

REUNIDOS

Dunha parte, D. Alfonso Rueda Valenzuela, vicepresidente primeiro e conselleiro de Presidencia,
Xustiza e Turismo, en representaciéon da Axencia de Turismo de Galicia, en calidade de presidente,
segundo se establece na Disposicidén adicional novena do Decreto 130/2020, do 17 de setembro
(DOG nuim. 190, do 18 de setembro), e de conformidade coa atribucién do artigo 15.2.c) dos
estatutos da Axencia Turismo de Galicia, aprobados polo Decreto 196/2012, do 27 de setembro
(DOG ntim. 193, do 9 de outubro).

Doutra parte, José Luis Sudrez Martinez, como alcalde do Concello de Monterrei, en virtude das
facultades representativas que lle atribte o artigo 61.1 da Lei 5/1997, do 22 de xullo, reguladora da

Administracion local de Galicia e na Lei 7/1985, do 2 de abril, reguladora das bases do réxime local.

Intervefien en funcién dos seus respectivos cargos en exercicio das facultades que, para convir en

nome das entidades que representan, tefien conferidas

EXPONEN

Primeiro.- Que a Comunidade Auténoma de Galicia ten competencias, con caracter exclusivo, tal e
como se desprende do contido do seu Estatuto de Autonomia, en materia de promocién e ordenacién

do turismo dentro da comunidade (artigo 27.21).

Que tal e como establece a Lei 7/2011, de 27 de outubro, do turismo de Galicia, a Xunta de Galicia,
propiciara unha ordenacion racional, equilibrada e sustentable dos recursos turisticos co obxectivo
de garantir o equilibrio territorial e, para conseguir este fin, establecera as pertinentes canles de
cooperacion con outras administraciéns tanto estatais como autondémicas e locais, asi como co sector

privado.

Que a Axencia de Turismo de Galicia é o 6rgano da Xunta de Galicia ao que lle corresponde o
exercicio, entre outras, das competencias en materia de ordenacién, promocién, xestién e fomento

do turismo.

A Axencia de Turismo de Galicia ten entre os seus obxectivos basicos levar a cabo acciéns de
potenciaciéon e desenvolvemento do turismo na Comunidade Auténoma de Galicia, como un factor de
crecemento econémico, polo que entre as stuas prioridades estd a de contribuir & realizacién de

actuacions que impliquen conseguir este obxectivo.

Segundo.- Que as entidades locais tefien atribuidas, a teor dos artigos 80 da Lei 5/1997, do 22 de
xullo, de Administracién local de Galicia e 25.2 h) da Lei 7/1985, do 2 de abril, reguladora das bases
do réxime local, posto en relaciéon coa Lei 7/2011, do 27 de outubro, do turismo de Galicia,
competencias en materia de informacién e promocién da actividade turistica de interese e ambito

local.

Terceiro.- Que entre as competencias que, no relativo as relaciéns coas entidades locais galegas, lle
corresponden 4 Xunta de Galicia, de acordo co disposto nos artigos 194 e 195 da Lei 7/1997, do 22
de xullo, de administracion de Galicia, esta a de cooperacién e colaboracidn, as cales se poden levar a

cabo mediante a formalizacion de convenios.

Para lograr esta finalidade a Axencia de Turismo de Galicia, acomete, no ambito das suas

competencias, un decidido apoio as iniciativas das entidades locais.

7

Cuarto.- Que o obxectivo da actuaciéon é a posta en valor da Fortaleza de Monterrei, o mais
importante recurso patrimonial e cultural do Concello de Monterrei, de grande interese turistico,
contribuindo a mellorar a imaxe do Concello de Monterrei como destino cultural e artistico, o que
incrementara de maneira directa o fluxo turistico e propiciara repercusions econémicas favorables

para a comarca e, polo tanto, para Galicia.

0 palacio-fortaleza de Monterrei atopase na parroquia de Santa Maria, a 72 quilémetros de Ourense.
A fortaleza elévase na confluencia de camifios entre Sanabria e Ourense, preto do rio Tamega, na

zona mais elevada do fermoso val de Monterrei, dende onde domina o territorio circundante.

A sua historia é extensa pois o val foi poboado no século X. O castelo foi construido no século XII por

Alfonso Henriquez, neto de Alfonso VI, e adquiriu importancia no XIV con Pedro I el Cruel. En 1506
arribou aqui Felipe o Fermoso para atoparse co Cardeal Cisneros e amosarlle a stia funcién como Rei

de Espaiia.

A fortaleza foise adaptando a diferentes estilos 6 longo da sta historia. A Torre das Damas foi
edificada no século XIV. Entre os séculos XV e XVII os sucesivos condes de Monterrei construiron o
palacio renacentista, a torre da Homenaxe, o hospital de peregrinos e a igrexa gotica de Santa Maria.
Na Idade Moderna construironse dous recintos abaluartados que encerraban os conventos de
franciscanos e xesuitas, baixo a direccion dos enxeneiros militares de Felipe IV, Juan de Villarroel e
Carlos de Grunemberg. A funcién militar do conxunto fortificado complementouse coa importante
vida cultural da pequena corte nobiliaria. Aqui imprimiuse o primeiro incunable galego, en 1944, un
misal hoxe conservado no Arquivo Diocesano da Catedral de Ourense e se impartia docencia en

gramatica, artes e teoloxia.

0 monumental conxunto fortificado de Monterrei constitie a “Acrépole” mais grande de Galicia, e
forma un enclave de evidente interese. Poste tres recintos amurallados sobre unha alongada lomba,
e entre outros elementos defensivos imprescindibles destacan a Torre da Homenaxe e a Torre das
Damas. Un dos accesos 6 recinto presenta unha ponte levadiza, elemento propio destas fortalezas. As
almeas, os pequenos vanos e un pozo de 14 metros situado no patio interior completan as defensas

do edificio. O patio de armas do castelo accédese por unha porta practicada nunha muralla.

Quinto.- Que o Plan Estratéxico do Turismo de Galicia constriese co proposito de consolidar un
destino competitivo, cun gran valor estratéxico na economia galega. A sua lifia estratéxica 2: Valores
diferenciadores e a stia potenciacidn, indica que o patrimonio material e inmaterial, a nosa cultura e
o termalismo son recursos e valores que nos diferencian e vertebran unha experiencia turistica
propia e singular. Estes valores estdn asociados univocamente con Galicia, xerando a dimensién
turistica da marca. A enogastronomia como recursos transversal, como parte tamén do noso acervo
cultural, no que os produtos de proximidade forman a base na que traballa unha cocifia cada vez
mais recofiecida internacionalmente. Ademais, continuamos sendo un territorio caracterizado pola

calidade e autenticidade, o que nos outorga un gran potencial como destino de slow tourism.

Obxectivos estratéxicos:

1. Singularizacién dos nosos valores diferenciadores

2. Impulso da enogastronomia galega.

3. Impulso do turismo termal.

A Fortaleza é un dos recursos turisticos que constittie un valor diferenciado non sé do concello senén
da nosa Comunidade Autonoma. Por este motivo, o Concello de Monterrei e a Axencia Turismo de
Galicia consideran necesario formalizar un convenio de colaboracién, posto que se trata dunhas
accidns de interese comun definidas para potenciar o turismo cultural non s6 na comarca de

Monterrei sendén tamén na Comunidade Auténoma.

O presente convenio de colaboracién implica a concesién dunha subvencién directa ao abeiro do
disposto no artigo 19.4.c) da Lei 9/2007, do 13 de xufio, de subvenciéns de Galicia, por parte da
Axencia Turismo de Galicia. Esta Axencia entende que é de interese publico colaborar nas visitas e
informacion turistica da Fortaleza, por ser un BIC e un atractivo turistico de primeira orde na
Comunidade Auténoma de Galicia, o que incide na promocion e potenciaciéon do Turismo en Galicia,

co que se pretende a sua posta en valor turistico e a sia potenciacidon.

Por todo o exposto acordan asinar este convenio de colaboracion baseandose nas seguintes

CLAUSULAS

Primeira.- Obxecto do convenio.

Constitie o obxecto deste convenio establecer as bases de colaboracion entre a Axencia de Turismo
de Galicia e o Concello de Monterrei para a realizacion de visitas guiadas e teatralizadas 4 Fortaleza
de Monterrei, asi como para a prestacion de informacion turistica do concello e da comarca, co fin de
promover o turismo cultural, incentivar o cofiecemento do patrimonio cultural e histérico galego e

contribuir ao desenvolvemento econémico da comarca.

Segunda.- Orzamento e financiamento. Gastos subvencionables.

0 orzamento estimado das actuacions previstas neste convenio, IVE incluido, ascende a 35.000€, co

seguinte desagregamento:

Gastos de persoal: 34.780,73 €

Ocupacion Tipo de xornada Duracion do contrato Custos salariais

1 técnico de|100% 12 meses 21.502,84

informacién

turistica

1 recepcionista | 100% 12 meses 13.277,89
TOTAL CUSTOS SALARIAIS: 34.780,73

Outros gastos: 219,27 €.

Material de oficina, telefonia e internet, carteleria, mantemento de equipos informaticos, EPISs,

imprevistos...

A Axencia Turismo de Galicia achegard 35.000€, con cargo a aplicacion orzamentaria
05.A2.761A.460.0, proxecto 2015 00006, dos orzamentos xerais da Comunidade Auténoma de
Galicia para 2021.

De acordo co previsto no artigo 29 da Lei 9/2007, do 13 de xufio, consideraranse subvencionables os
gastos que, sen admitir ddbida, respondan & natureza da actividade subvencionada de acordo coa
prevision de orzamento recollida na cldusula segunda e que se realicen a partir do 1 de xaneiro
2021. En ningdn caso o custe de adquisiciéon dos gastos subvencionables podera ser superior ao

valor de mercado.

Terceira.- Ausencia de relacion laboral

A subscricién deste convenio non implica relacién laboral, contractual ou de calquera outro tipo
entre os profesionais que van desenvolver as actividades e a Axencia Turismo de Galicia- Xunta de
Galicia, de tal xeito que non se lle podera esixir responsabilidade algunha, directa, indirecta nin

subsidiaria, polos actos ou feitos acaecidos no desenvolvemento do mesmo.

Cuarta.- Compromisos das partes

A Axencia Turismo de Galicia comprométense, para a realizaciéon das actuaciéons obxecto deste

convenio, a achegar os importes establecidos na cldusula segunda.

0 Concello de Monterrei comprométese coa sinatura deste convenio a:

- Executar as accions obxecto do presente convenio e pofier todos os medios técnicos e humanos
necesarios para o desenvolvemento do mesmo e asumir os gastos de persoal e correntes que

orixinen a posta en marcha das actividades.

- Facer constar a colaboracion da Xunta de Galicia en toda a publicidade (impresa, audiovisual, ..) que
xeren as actividades deste convenio segundo o establecido no manual corporativo da Xunta de
Galicia, asi como a marca do Xacobeo 2021, de acordo co manual de identidade visual, aprobado polo
Decreto 167/2018, do 29 de novembro, polo que se regula a utilizacién da marca Xacobeo 2021

(DOG ntim. 1, do 2 de xaneiro de 2019).

- Como beneficiario dunha subvencion o concello de Monterrei deberd dar cumprimento as obrigas
de publicidade que se establecen no artigo 18 da Lei 38/2003, do 17 de novembro, xeral de

subvencions.

- Comunicar a Axencia Turismo de Galicia a obtencién doutras subvencidéns, axudas ingresos ou
recursos que financien a actividade subvencionada procedentes de calquera administraciéon ou entes
publicos ou privados nacionais ou internacionais. Esta comunicacién debera efectuarse tan pronto
como se cofieza e en todo caso, con anterioridade a xustificacion da aplicacién dos fondos recibidos.
De acordo co disposto no artigo 40.1 d) do Decreto 11/2009, do 8 de xaneiro, polo que se aproba o
Regulamento da Lei 9/2007, do 13 de xuiio, de subvencions de Galicia, a achega econémica prevista
neste convenio sera compatible con outras subvenciéns, axudas, ingresos ou recursos para a mesma
finalidade, procedentes de calquera Administracién ou entes publicos ou privados, nacionais, da

Uniéon Europea ou organismos internacionais.

En ningtn caso o importe das subvencions as que se refire o paragrafo anterior podera superar, no
seu conxunto, o custe da actividade subvencionada, ao abeiro do disposto no artigo 17.3 da Lei

9/2007, do 13 de xuio.

- Acreditar ante a Axencia Turismo de Galicia o cumprimento do deber de remisién ao Consello de
Contas das contas xerais de cada exercicio, conforme o indicado no artigo 4 do Decreto 193/2011, do

6 de outubro, polo que se regulan especialidades nas subvencions as entidades locais galegas.

- Reintegrar total ou parcialmente, a subvenciéon percibida no suposto de incumprimento das

condicions establecidas para a sda concesidn, e a exixencia do xuro correspondente desde o

pagamento da subvencién ata a data en que se acorde a procedencia de reintegro cando concorran

algunha das causas sinaladas no artigo 33 da Lei 9/2007, do 13 de xufio, de subvenciones de Galicia.

- Facilitar toda a informacion que se lle requira pola Axencia Turismo de Galicia en relacién coa
xustificaciéon do convenio, e pola Intervencion Xeral da Comunidade Auténoma de Galicia, o Tribunal
de Contas e o Consello de Contas, no exercicio das suas funciéns de fiscalizacion e control de destino

de axudas.

- Subministrar 4 Axencia Turismo de Galicia, en virtude do disposto no artigo 4 da Lei 1/2016, do 18
de xaneiro, de transparencia e bo goberno, previo requirimento, toda a informacién necesaria para o
cumprimento pola Axencia Turismo de Galicia, das obrigas previstas no Titulo I da citada lei. No caso
de non atender o requirimento de informaciéon en prazo, procederase conforme ao establecido no

artigo 4.4 do citado texto legal.

Quinta.- Subcontratacién.

Poderan ser obxecto de subcontratacion, total ou parcial, as actividades subvencionadas a través
deste convenio, tendo en conta o disposto nesta clausula e de acordo co establecido no artigo 27 da
Lei 9/2007, do 13 de xufio, de subvencions de Galicia. En todo caso quedan féra da subcontratacion
aqueles gastos nos que tefia que incorrer o Concello de Monterrei para a realizacién por si mesma da

actividade subvencionada.

A necesidade da subcontratacién estara debidamente motivada pola entidade beneficiaria e, en

ningun caso, supora un aumento do custo da actividade subvencionada.

Os subcontratistas quedaran obrigados soamente ante o Concello de Monterrei, que asumira a total
responsabilidade da execucién da actividade subvencionada fronte & administraciéon. O organismo
local sera a responsable de que na execucién da actividade subvencionada concertada con terceiros
se respecten os limites establecidos neste convenio en canto 4 natureza e contia dos gastos
subvencionables e esixiranlles as/aos subcontratistas os documentos acreditativos dos pagamentos

correspondentes.

A subscricién deste convenio non implicara relacion laboral ou de calquera outra natureza entre a

Axencia Turismo de Galicia, e as persoas ou profesionais dependentes das entidades que

desenvolvan as acciéns que constitiien o obxecto do mesmo, de tal xeito que, por este concepto, non

se lle podera esixir responsabilidade algunha directa nin subsidiaria.

Sexta. Xustificacion.

1. O Concello de Monterrei, segundo se establece no artigo 8 do Decreto 193/2011, do 6 de outubro,
polo que se regulan especialidades nas subvencions as entidades locais galegas, estara obrigado a
xustificar ante a Axencia Turismo de Galicia o cumprimento da finalidade da subvencién, a
realizacion da actividade ou adopcion do comportamento que fundamentou a sda concesion e o seu
custo real, mediante a presentaciéon dunha conta xustificativa integrada, con caracter xeneral, pola

documentacién que se relaciona a continuacidn, e que incorporard, en todo caso, a certificacién da

intervencion ou do érgano que tefa atribuidas as facultades de control da toma de razén en

contabilidade e do cumprimento da finalidade para a que foi concedida.

2. A xustificacién da execucidon das actividades subvencionadas diante da Axencia de Turismo de
Galicia realizarase segundo a modalidade de conta xustificativa de acordo co disposto no artigo 9 do

citado Decreto 193/2011, do 6 de outubro, para o que o concello debera presentar:

a) Certificacion expedida pola Secretaria da entidade local, co visto e prace do/a alcalde/sa ou
presidente/a, relativa 4 aprobacién polo 6rgano competente da conta xustificativa da subvencion na

que se faga constar, como minimo, de forma detallada:

1. O cumprimento da finalidade da subvencion.

2. Os distintos conceptos e contias correspondentes aos gastos totais soportados pola entidade
beneficiaria imputables 4 actuaciéon subvencionada coa seguinte relacién: identificacion do/a
acredor/a, nimero de factura ou documento equivalente, importe, data de emision e data de
recofiecemento da obriga polo 6rgano competente. Salvo disposicion expresa das bases reguladoras,
e sen prexuizo do previsto na letra c) deste mesmo artigo, non serd esixible a remisién dos
documentos relacionados no artigo 48.2 b) do Regulamento da Lei 9/2007, do 13 de xufio, de

subvencions de Galicia, aprobado polo Decreto 11/2009, do 8 de xaneiro.

b) Unha relaciéon detallada doutros ingresos ou subvencions que financiasen a actividade

subvencionada con indicacién do importe e a stia procedencia.

c) Se é o caso, os tres presupostos que se esixen en aplicacién do artigo 29.3 da Lei 9/2007, de 13 de

xufio, de subvenciéons de Galicia.

d) Deberd indicarse un niimero de conta para o ingreso dos fondos e xuntar unha declaraciéon

responsable da veracidade dos datos relativos 4 dita conta.

Asi mesmo, debera achegarse polo Concello:

- Certificacién emitida pola Secretaria da entidade local acreditativa do cumprimento da normativa

de contratacidn do sector publico.

- Declaracion responsable do 6rgano competente da entidade de estar ao dia no cumprimento das
obrigas tributarias e fronte 4 Seguridade Social, e de non ter pendente de pagamento ningunha outra

débeda coa Administracion publica da Comunidade Auténoma.

Ademais de presentarse coa xustificacion, estas declaraciéons tamén deberan presentaranse con

anterioridade & sinatura do presente convenio.

3. O prazo para xustificar por parte do Concello de Monterrei remata o 10 de decembro de 2021.

4. De non xustificarse en prazo a cantidade total subvencionada, o Concello debera reintegrar
proporcionalmente o non xustificado, e a Axencia Turismo de Galicia minorard a sta achega

proporcionalmente ao non xustificado, sempre e cando se acade o obxecto do convenio.

Non obstante, non se entendera incumprida a obriga de xustificacién das actuaciéns obxecto deste
convenio no caso de variacions das contias previstas nas distintas partidas establecidas no
orzamento estimado, cando obedezan a razdns xustificadas, e sempre que se xustifique o importe

total.

Sétima.- Pagamentos anticipados e a conta.

7

Poderanse realizar pagamentos anticipados, que suporan entregas de fondos con caracter previo a
xustificacién, como financiamento necesario para levar a cabo as actuaciéns inherentes a
subvencion, que de conformidade co disposto no artigo 6.1.Un do Decreto 193/2011, do 6 de

outubro, polo que se regulan especialidades nas subvencidns as entidades locais galegas e no artigo

63.1.Un do Decreto 11/2009, do 8 de xaneiro, poderan ser de ata o 80% do importe de 18.000 €, asi
como un 10% adicional sobre o importe que exceda dos 18.000€ e sen que se supere a anualidade

prevista en cada exercicio orzamentario.

Asi mesmo, poderan realizarse pagamentos a conta, segundo se establece no artigo 62 do Decreto
11/2009, do 8 de xaneiro. O importe conxunto dos pagamentos a conta e dos pagamentos
anticipados que no seu caso de concedan non poderd ser superior ao 80% da porcentaxe
subvencionada correspondente aos pagamentos xustificados, nin excedera da anualidade prevista en

cada exercicio orzamentario.

De conformidade co disposto no artigo 65.4 c) do Decreto 11/2009, do 8 de xaneiro, o concello de
Monterrei esta exonerado de constituir garantia relativa aos anticipos e pagos a conta previstos

nesta cljusula.

Oitava.-Vixencia.

Este convenio entrara en vigor ao dia seguinte a sua sinatura e estendera a stia vixencia ata o 31 de
decembro de 2021. O Concello de Monterrei como entidade executora e xestora das actuacions,
serd a responsable do mantemento en todo momento e tras a finalizacién da vixencia temporal do

mesmo, das finalidades propias do Convenio.

Novena.- Comision de seguimento.

Coa finalidade de asegurar o cumprimento deste convenio, crearase unha comisién de seguimento de

composicidn paritaria, que coordinara o seu desenvolvemento no caso de que xurdisen dubidas.

O funcionamento da Comision axustarase ao disposto na Lei 16/2010, do 17 de decembro, de
organizaciéon e funcionamento da Administracion xeral e do sector publico de Galicia, na Lei
39/2015, do 1 de outubro, do procedemento administrativo comtn das administraciéons publicas e

na Lei 40/2015, do 1 de outubro, do réxime xuridico do sector publico.

Os representantes das entidades colaboradoras poderan comparecer asistidos por técnicos ou

asesores, con voz pero sen voto.

En todo caso, os acordos da comisién adoptaranse por unanimidade e serdn executivos e vinculantes

para as administracions integradas no convenio.

Corresponderan 4 comisidn de seguimento as seguintes funcions:

- A interpretacion deste convenio, resolvendo todas as dubidas que poida xerar a sua

execucion.

- O seguimento da execuciéon do convenio, sendo informada polas administracidéns asinantes

das acciéns realizadas polo menos unha vez ao ano.

En relaciéon 4 subvenciéon concedida, a Axencia Turismo de Galicia ostentara as prerrogativas de

interpretacion, modificacion e resolucién propias dos negocios xuridicos administrativos.
Décima.- Modificacion e resolucion do convenio.
1. Conforme o disposto no artigo 17.4 da Lei 9/2007 toda alteracién das condicidns tidas en conta

para a concesidn da subvencion, podera dar lugar 4 modificacion do convenio, sendo de aplicacién

das previsions ao respecto contidas na Lei 9/2007, do 13 de xufio, e no regulamento da dita lei.

As modificacions do convenio adoptaranse por acordo expreso e escrito das partes asinantes, e de

acordo cos tramites que esixa a normativa vixente.

De conformidade co disposto no artigo 31.4 da Lei 14/2013, do 26 de decembro, de racionalizaciéon
do sector publico autondmico, os convenios subscritos pola Administracién xeral da Comunidade
Auténoma e as entidades instrumentais do sector publico autondémico poderan ser obxecto de
modificacién cando tefian como finalidade o logro dos obxectivos de estabilidade orzamentaria e

sustentabilidade financeira.

2. Seran causas de resoluciéon do presente convenio, ademais do incumprimento total ou parcial

dalgunha das clausulas que o regulan:

e A imposibilidade sobrevida para o seu cumprimento.

¢ A denuncia motivada dunha das partes por incumprimento total ou parcial pola outra parte das

obrigas asumidas en virtude deste convenio.

e Transcurso do tempo de vixencia estipulado sen que se culminen as actividades acordadas.

¢ As causas de reintegro previstas no artigo 33 da Lei 9/2007, de 13 de xufio, de Subvenciéns de

Galicia.

e A declaracion xudicial de nulidade do convenio.

Décimo primeira.- Natureza xuridica e xurisdicion competente.

Este convenio ten natureza administrativa e queda féra do ambito de aplicacién da Lexislacion de
Contratos das Administraciéns Publicas, segundo a Lei 9/2017, do 8 de novembro, de Contratos do

Sector Publico de conformidade co disposto no apartado segundo do seu artigo 6.1.

Seralle de aplicaciéon o réxime determinado pola Lei 9/2007, do 13 de xufio, de subvenciéns de
Galicia; o Decreto 11/2009, do 8 de xaneiro que a desenvolve; os preceptos basicos da Lei 38/2003,
do 17 de novembro, xeral de subvenciéns, e do Real decreto 887/2006 que a desenvolve; a Lei
1/2016, do 18 de xaneiro, de transparencia e bo goberno; a Lei 39/2015, do 1 de outubro, do
Procedemento Administrativo Comun das Administraciéons Publicas; na Lei 40/2015, do 1 de
outubro, de Réxime Xuridico do Sector Publico, e polas demais normas de dereito administrativo

aplicables e, no seu defecto, polas normas de dereito privado.

A Xurisdicién Contencioso-Administrativa sera a competente para resolver cuestions litixiosas que
puidesen suscitarse entre partes no desenvolvemento do presente convenio, dada a natureza

administrativa deste.

Décimo segunda.- Publicidade e rexistro do convenio. Autorizacion e consentimento para que

se publiquen os datos persoais e demais especificacidons que figuran no convenio.

En cumprimento do disposto no artigos 18 e 20.8 da Lei 38/2003, do 17 de novembro, xeral de
subvencidéns comunicarase a subscricion deste convenio & Base de Datos Nacional de Subvencidns

que operara como sistema nacional de publicidade de subvencidns.

Segundo o artigo 17 da Lei 1/2016, de 18 de xaneiro, ademais da informaciéon que debe facerse
publica segundo a normativa basica en materia de transparencia, a Axencia Turismo de Galicia

publicara o texto integro do convenio.

Asi mesmo estarase ao disposto no artigo 15 da Lei 1/2016, do 18 de xaneiro, de transparencia e bo

goberno, sobre as obrigas especificas de informacién sobre convenios. A sinatura do convenio leva

implicita a autorizacién para o tratamento necesario dos datos e a referida publicidade.

Asemade, procederase & inscriciéon do convenio no Rexistro Publico de Subvencions conforme ao

establecido no artigo 16 da Lei 9/2007, do 13 de xufio, e no Decreto 132/2006, do 27 de xullo.

As partes asinantes autorizan e consenten a publicidade dos seus datos persoais e demais
especificacions recollidas no presente instrumento de colaboraciéon no Portal da Transparencia e

Goberno Aberto.

Décimo terceira.- Notificacion electronica.

Segundo o artigo 14.2 da Lei 39/2015, do 1 de outubro, do procedemento administrativo comun das
administraciéns publicas, os colectivos que estan obrigados a relacionarse a través de medios
electronicos coas administracion publicas, e polo tanto, a recibir notificaciéns por canles electrénicas
son: as persoas xuridicas, as entidades sen personalidade xuridica, os colexios profesionais, os que
representen un interesado que estea obrigado a relacionarse electronicamente coa Administracion e,
os empregados das administracions publicas para os tramites que realicen con elas por razén da stia

condicion de empregado publico.

As notificacions realizaranse s6 por medios electronicos a través do Sistema de Notificacion
Electrénica de Galicia Notifica.gal, https://notifica.xunta.gal. Para poder acceder a unha notificacién
electrénica, o interesado debera contar cun certificado electrénico asociado ao NIF que figure como
destinatario da notificaciéon (persoa fisica ou xuridica). Asi mesmo, o interesado pode autorizar a

calquera outra persoa a acceder ao contido das suas notificacions.

Décimo cuarta.-Proteccion de datos

As partes asinantes responsabilizaranse de que calquera tratamento de datos persoais que puideran
levarse a cabo en virtude do mesmo se realice con absoluto respecto s normas de seguridade e de
conformidade co establecido no Regulamento 2016/179 (UE) Xeral de Protecciéon de datos (en
adiante, RXPD), na Lei Organica 3/2018, do 5 de decembro, de proteccién de datos persoais e

garantia dos dereitos dixitais (en adiante, LOPDGDD) e demais normativa concordante.

Os datos persoais das persoas fisicas asinantes do Convenio seran tratados polos asinantes

Asinado por: SUAREZ MARTINEZ, JOSE LUIS

Cargo: Alcalde (Concello de Monterrei)
Data e hora: 26/05/2021 12:25:48

unicamente para a adecuada formalizacion e desenvolvemento do mesmo e en base ao disposto no

artigo 6.1 b) do RXPD.

Lido polas partes, por si mesmas e como proba de conformidade co expresado neste convenio,

asinase o presente convenio.

Axencia Turismo de Galicia 0 alcalde do Concello de Monterrei

Alfonso Rueda Valenzuela José Luis Suarez Martinez

